
1. Dan huwa appell ta’ Paul Borg Olivier [“l-appellant”] minn sentenza
moghtija mill-Prim’Awla tal-Qorti Civili fil-kompetenza kostituzzjon-
ali taghha fit-22 ta’ Frar 2018 li biha wiegbet ghal referenza mill-
Qorti tal-Appell Kriminali billi ddikjarat li ma sabet |-ebda ksur tad-
drittijiet fondamentali tal-appellant imharsa taht I-art. 41 tal-Kost-
ituzzjoni ta’ Malta (“il-Kostituzzjoni”) u taht I-art. 10 tal-Konvenzjoni
Ewropea ghall-Protezzjoni tad-Drittijiet tal-Bniedem u tal-Libertajiet
Fundamentali (“il-Konvenzjoni”) bil-fatt illi appell minn sentenza tal-

Qorti tal-Magistrati bhala Qorti ta’ Gudikatura Kriminali li sabet lill-

appellant mhux hati ta’ reati ta’ malafama u ingurja gravi kien
gieghed jitmexxa mill-Avukat Generali u mhux mill-kwerelant. L-
ewwel qorti ghalhekk ordnat li I-atti jintbaghtu lura lill-qorti riferenti

biex jitkompla s-smigh tal-kawza quddiemha.

2. ll-fatti relevanti ghal dan l-appell huma dawn: I-appellant kien, wara
kwerela, mixli b’reat ta’ malafama u indurja gravi taht I-Att dwar |-
Istampa u |-Kodi¢i Kriminali. B’sentenza tas-16 ta’ Marzu 2016 il-
Qorti tal-Magistati bhala Qorti ta’ Gudikatura Kriminali sabet lill-
appellant mhux hati u ghalhekk illiberatu. Sar appell mill-Avukat
Generali minn dik il-parti tas-sentenza |li ma sabitx htija ta’
malafama, u waqgt is-smigh tal-Appell il-Qorti tal-Appell Kriminali

talbet lill-ewwel qorti sabiex tghid:

»jekk l-appellat hux ged isofri minn xi vjolazzjoni taht I-artikolu 10 tal-
Konvenzjoni Ewropea dwar id-Drittijiet tal-Bniedem u taht |-artikolu 41
tal-Kostituzzjoni ta’ Malta minhabba li ser jigi lez d-dritt tieghu ghal
liberta ta’ espressjoni u dan ghaliex l-azzjoni kriminali ghar-reat ta’
malafama kontemplat fl-artikolu 11 tal-Att dwar I-Istampa, fdan I-
istadju tal-appell, gieghda titmexxa ex ufficio mill-istat u mhux mill-
privat.«

3. L-ewwel qorti wiegbet hekk:

»illi fl-azzjoni kriminali in dizamina ma gew lezi I-ebda drittijiet funda-
mentali tal-parti li pprovakat ir-referenza in dizamina, u dan la fil-
konfront tal-artiklu 41 tal-Kostituzzjoni u langas fil-konfront tal-artiklu
10 tal-Konvenzjoni kif allegat mill-istess parti;

»tordna ghalhekk li I-atti jergghu jigu rinvijati lill-qorti riferenti biex
tippro¢edi bis-smigh u bil-konkluzjoni tal-istess pro¢edura minghajr
dilungar;

»bl-ispejjez kontra I-parti li pprovokat l-istess referenza, senjatament
Dr Paul Borg Olivier.«

4. ll-konsiderazzjonijiet li wasslu lill-ewwel gorti ghal din id-decizjoni

gew imfissra hekk fis-sentenza appellata:

»|kkunsidrat:

»illi essenzjalment l-artiklu [41 tal-Kostituzzjoni u l-art. 10 tal-Konvenz-
joni] jittutelaw id-dritt fundamentali tal-individwu ghal-liberta tal-
espressjoni;

»illi biex il-frazi “liberta tal-espressjoni” tiftehem ahjar issir referenza
ghas-sentenza tal-Qorti Ewropeja tad-Drittijiet Fundamentali tal-
Bniedem (minn issa ’| quddiem Qorti ta’ Strasburgu), fl-ismijiet
Verdens Gan and Kari Aastad, AASE v. Norway, applikazzjoni numru
45710/99 datata s-16 t'Ottubru 2001, li sostniet is-segwenti:

»“However, it is to be recalled that Article 10 of the Convention
does not guarantee unlimited freedom of expression even for
press coverage of matters of serious public concern. Under the
terms of paragraph 2 of the Article, the exercise of this freedom
carries with it “duties and responsibilities” which also apply to the
press. In a number of recent cases concerning restrictions on
press freedom (see, for instance, the ... case of Bergens Tidende
and Others v. Norway, para 53), the Court has pointed out that
these “duties and repsonsabilities” assume significance if the
reputation of private individuals is under attack and the “rights of
others” may be undermined.”

»lkkunsidrat:

»illi jirrizulta palezement assodat li I-principju surriferit kif elenkat fl-
artikli fug riprodotti hu immedjatament cirkoskritt bl-e¢éezzjonijiet
hemm espressament delineati;

»illi konsegwenza tal-istess jirrizulta ghalhekk li fdawk i¢-Cirkostanzi |-
intromissjoni daparti tal-istat f'dan id-dritt fundamentali tkun wahda
kemm legali kif ukoll lecita;

»illi ghalhekk ghandu jkun pacifiku li d-dritt in dizamina mhux wiehed
assolut;

»illi in effetti, anke fl-interess tas-sovranita tad-dritt, dan l-istess dritt
partikolari in dizamina necessarjament jattira certi restrizzjonijiet i fl-
interess tal-istess ikunu wkoll jirrikjedu I-intervent proporzjonat tal-istat
a bazi ta’ ragunijiet specifi¢i u debitament sottolineati ex lege li jkunu
mehtiega fi stat demokratiku;

»illi ghalkemm tali bilan¢ hafna drabi ma jkunx jidher li jkun jista’
jintlahaq, pero l-attwazzjoni tieghu hija essenzjali biex tintlahaq dik il-
konvivenza armonjuza li |-att gust biss jista’ jottjeni.

»lkkunsidrat:

»illi I-akkuzi li bihom giet rinfa¢c¢ata I-parti li pprovokat ir-referenza in
dizamina originarjament inhargu mill-Pulizija Ezekuttiva kemm ai
termini tal-Att dwar |-Istampa, kif ukoll ai termini tal-Kodi¢i Kriminali ...

»illi ghalhekk ghandu jkun pacifiku li I-proc¢edura inizjata fil-konfront tal-
parti li pprovokat ir-referenza in dizamina kellha bilfors tittiehed mill-
Pulizija Ezekuttiva ex officio a bazi tal-kwerela fug ga riferita u mhux
mill-kwerelanti privatament;

»illi konsegwenza logika tal-istess fatt li I-kawza in prim’istanza in
dizamina hekk tmexxiet ex officio, l-appell rizultanti minn nuqqas ta’
sodisfazzjon tal-pulizija de quo wara s-sentenza in prim’istanza kien

jispetta biss u unikament lill-Avukat Generali li ged jirrapprezenta |-
ordni pubbliku u ghalhekk is-socjeta in generali.

»lkkunsidrat:

»illi fdan I-istadju ssir ukoll referenza ghall-artiklu 413(1)(¢) tal-Kodici
Kriminali li jistabbilixxi min jista’ jappella mis-sentenzi tal-Qorti tal-
Magistrati;

»|lli fdan ir-rigward hu stabbilit bi kjarezza li hu I-Avukat Generali li fil-
kazijiet l-ohra kollha mhux elenkati fl-istess artiklu 413(1) fuq riferit
ghandu d-dritt tal-appell de quo;

»illi di piu, issir ukoll referenza ghall-artiklu 48 tal-Kap. 248 (il-Ligi tal-
Istampa) li jistabbilixxi inekwivokabbilment illi d-dritt t'appell minn
decizjoni ta’ Qorti tal-Magistrati in prim’istanza lill-Qorti tal-Appell
Kriminali freati formolati f'dak il-livell specifiku tista’ tigi inizjata wkoll
mill-istess Avukat Generali, senjatament billi jistipula specifikatament
is-segwenti:

»“Kull decizjoni tal-Qorti tal-Magistrati dwar reat taht dan I-Att
tista’, fil-kazijiet kollha, tigi appellata mill-Avukat Generali jew mill-
kwerelant, skont il-kaz, u mill-parti misjuba hatja”;

»illi in vista tal-premess jirrizulta ghalhekk pacifiku li meta fil-pro¢edura
in dizamina |-Avukat Generali ghazel li jintavola I-appell in dizamina i
wassal ghar-referenza odjerna, dan agixxa fit-termini statutorjament
stabbiliti kif fug indikat;

»illi ghalhekk il-fatt li l-appell in dizamina gie inoltrat mill-Avukat
Generali ex officio u mhux mill-parti privata involuta mhux leziv id-dritt
tal-liberta tal-espressjoni kif sollevat mill-parti li pprovokat ir-referenza
in dizamina peress li l-istess azzjoni hekk intrapriza mill-Avukat
Generali tirrizulta li kienet konformi mal-413(1)(¢) tal-Kodi¢i Kriminali u
mal-artiklu 48 tal-Ligi tal-Istampa kif fug determinat.

»lkkunsidrat:

»illi [-parti li pprovokat ir-referenza in dizamina jilmenta wkoll mill-fatt i
fil-pro¢edura kriminali in prim’istanza in dizamina kien inkluz wkoll ir-
reat ta’ ingurja gravi biex b’hekk l-istess parti hemm akkuzata setghet
ghalhekk titressag quddiem l-istess qorti ta’ natura kriminali ex officio;

»illi kemm-il darba dan ir-reat ma kienx inkluz u Il-istess parti kienet
minflok titressaq quddiem [-imsemmija qorti biex twiegeb biss ghall-
akkuza ta’ malafama, allura I-pro¢edura li setghet tigi adottata setghet
biss tigi promossa permezz ta’ kawza privata u ghalhekk, il-Pulizija
EZekuttiva kienet tigi estromessa.

»lkkunsidrat:

»illi ghandu jkun pacifiku li I-kompitu tal-qorti odjerna hu limitat ghal
analizi tal-pro¢edura mehuda fil-konfront tal-parti li pprovokat ir-
referenza odjerna biex jigi stabbilit jekk fl-istess atti, minhabba I-
prezenza tal-Avukat Generali fuq indikata, dan kienx jammonta ghal
lezjoni tad-drittijiet fundamentali riferiti mill-istess parti in kwistjoni;

»illi jigi sottolineat li mhux il-kompitu tal-qorti odjerna biex tiddeciedi
liema mir-reati in kwistjoni kellhom jigu addebitati lill-istess parti fil-
proc¢eduri kriminali in dizamina, biex b’hekk jigi stabbilit min kellu jkun
il-protagonista proc¢edurali li jmiexxi I-proceduri de quo fil-konfront tal-
istess parti, senjatament biex jigi sussegwentement determinat jekk il-

procedura in kwistjoni kellhiex tkun wahda ta’ natura privata jew
wahda li fiha I-Avukat Generali kellux I-obbligu li jagixxi ex officio.

»lkkunsidrat:

»illi fil-limiti tal-pro¢edura odjerna jinghad biss li, fkawza inizjata ex
officio fil-konfront tal-appellat fuq riferit, id-dritt t'appell minn decizjoni
in prim’istanza (Qorti tal-Magistrati bhala Qorti ta’ Gudikatura) ma
jibgax tal-kwerelati li jkunu taw bidu ghall-azzjoni de quo izda
jitrassforma ruhu fi dritt tazzjoni (appell) fdat fidejn I-Avukat Generali.

»lkkunsidrat:

»illi hu minnu li minn analizi tar-rizultanzi s-sitwazzjoni kif zviluppat
tirrizulta li wasslet ghall-azzjoni kriminali in appell fir-rigward ta’ reat
biss ta’ malafama — stante li fir-rigward tar-reat ta’ ingurja gravi — reat
aktar serju — ma sar |-ebda appell;

»illi konsegwentement, nonostante |-fatt li I-appell kien intavolat mill-
Avukat Generali — allura immexxi ex officio mill-istat — dan ma jfissirx li
hemm lezjoni tal-artiklu 41 tal-Kostituzzjoni u tal-artiklu 10 tal-Kon-
venzjoni;

»illi di pid, jirrizulta wkoll assodat minn ezami tal-pro¢edura in
dizamina li I-istess pro¢eduri hemm ezaminati tmexxew ai termini tal-
artiklu 413(1)(¢) tal-Kodic¢i Kriminali, fejn id-dritt t'appell jispetta lill-
Avukat Generali ... ... ...

»lkkunsidrat:

»illi f'dan I-istadju jigi sottolineat li meta I-kwerelanti ghazlu li fil-kwerela
originali taghhom jinkludu r-reat ta’ ingurja gravi kif kontemplat fl-artiklu
251(1)(3) tal-Kodi¢i Kriminali flimkien mar-reat ta’ malafama kif
kontemplat fl-artiklu 11 tal-Att dwar I-Istampa, huma abdikaw mid-dritt
taghhom ta’ appell stante li I-pro¢eduri sussegwentement inizzjati ma
ttihdux ai termini tal-artiklu 374 tal-Kodi¢i Kriminali izda ai termini tal-
artiklu 375 tal-istess Kodiéi;

»illi konsegwenza tal-istess, il-fatt li azzjoni kriminali in dizamina
gieghda titmexxa ex officio mill-Avukat Generali mhix leZiva d-drittijiet
fundamentali indirizzati mill-parti li pprovokat ir-referenza kostituzzjon-
ali odjerna u dan stante li hi I-ligi stess, kif fuq indikat, li tikkoncedi tali
dritt ta’ azzjoni.«

5. L-appellant appella minn din is-sentenza b’rikors tal-5 ta’ Marzu

2018 li ghalih wiegeb I-Avukat Generali fit-12 ta’ Marzu 2018.

6. L-aggravju tal-appell gie mfisser hekk:

»llli jinghad bl-akbar rispett li, fis-sentenza taghha, il-Qorti Civili
Prim’Awla (Sede Kostituzzjonali) issorvolat il-lamenti ta’ I-esponent u
ddecidiet il-kawza kwazi esklussivament in bazi ghal kwistjonijiet ta’
procedura ordinarja. ll-paragrafu 20 tas-sentenza appellata huwa
sintomatiku ta’ dan:

»“llli ghalhekk ghandu jkun pacifiku li I-procedura inizjata fil-kon-
front tal-parti li ipprovokat ir-referenza in dizamina kellha bilfors

tittiehed mill-Pulizija Ezekuttiva ex officio a bazi tal-kwerela fug ga
riferita u mhux mill-kwerelanti privatament.”

»llli jinghad bl-akbar rispett li dan ma huwiex korrett. L-intromissjoni
tal-istat bdiet f'dan l-istadju bikri tal-pro¢eduri bin-nuggas tal-Pulizija
Ezekuttiva |i jinvestigaw il-kwerela tal-kwerelanti sabiex, gabel ma
jressqui lill-esponent, jezaminaw jekk kienx jirrizulta li huwa kkommetta
ir-reat kontemplat fl-artikolu 251(1) u (3) tal-Kodi¢i Kriminali. Dan ma
ghamluhx u l-esponent gie akkuzat b’reat li qatt ma seta’ jirrizulta tant
li, kif inghad, dan il-fatt gie rikonoxxut anke mir-rappresentant legali
tal-kwerelanti fil-bidu tas-sottomissjonijiet finali tieghu quddiem il-Qorti
tal-Magistrati. Huwa ghalhekk zbaljat li jinghad li I-pulizija kellha bilfors
tiehu azzjoni ex officio. Il-pulizija kellha obbligu li tinvestiga u ma
takkuzax lill-esponent b’reat li qatt ma seta’ jirrizulta.

»llli wisq angas kellu jkun hemm intromissjoni tal-istat bl-appell tal-
Avukat Generali.

»llli fis-sentenza fl-ismijiet [I-Pulizija v. L-Onorevoli Dottor Joseph
Brincat u Marie Louise Coleiro (05.10.1992), fejn kienet giet ventilata
kwistjoni simili, ghalkemm mhux identika, il-Qorti Kostituzzjonali kienet
galet hekk:

»“‘L-ewwelnett l-artikolu 10 tal-Konvenzjoni, mehud fil-kumptess
tieghu, jistabbilixxi tliet kriterji tal-kontroll li ghandhom jigu applikati
biex jiggustifikaw I-inammissibilita tal-liberta ta’ espressjoni bhala
dritt fundamentali, jigifieri, tali interferenza kontra dik il-liberta trid
tkun:

»“(a) awtorizzata b’ligi;

»“(b) tkun diretta li tilhag xi wiehed mill-iskopijiet legittimi
msemmija fl-istess artikolu; u

»“(€) li tkun necessarja f'socjeta demokratika, kompatibil-
ment mal-obbligi u r-responsabbilitajiet i I-liberta ta’
espressjoni timporta;

»“Fil-kaz li ghandha quddiemha din il-gorti, I-interferenza:
»“(a) tista’ tinghad li hija formalment’ preskritta b’ligi;

»“(b) perd mhux diretta li tilhag xi wiehed mill-iskopijiet
legittimi rikonoxxuti.

»“Hawnhekk ghandu jigi enfasizzat illi I-imputazzjoni kontra |-
intimati mhix illi dak li kitbu u ppublikaw imur kontra:

»“(i) l-interess tad-difiza, sigurta pubblika, ordni pubbliku
iew dicenza pubblika, jew sahha pubblika; jew

»“(il) sabiex ... jigi evitat il-kxif ta’ taghrif ricevut sigriet, tigi
mizmuma l-awtorita u I-indipendenza tal-grati. ...

»“kif hemm fl-artikolu 41 tal-Kostituzzjoni, jew ... kif jghid I-artikolu
10 tal-Konvenzioni, imma hija li: -

taw malafama lil ... billi attribwewlhom fatti determinanti
bl-iskop i joffendu Il-unur u I-fama taghhom jew i
jesponuhom ghar-ridikolu u ghad-disprezz tal-pubbliku’;

»“L-intromissjoni tal-pulizija fil-libertd ta’ espressjoni fdan il-kaz
ghalhekk mhix diretta biex tilhag xi wiehed mill-iskopijiet legittimi
ta’ natura publika li jsemmu I-Kostituzzjoni u I-Konvenzjoni. Meta
l-iskop ikun ta’ natura privata, allura, biex dan ikun legittimu u

legittimament ezer¢itat, ikun jehtie§ b’'mod ¢ar u inekwivokament
I-espressjoni tal-priorita tal-protezzjoni tal-interess u d-dritt privat,
li jispettaw biss lil dawk il-persuni privati, u inkwantu tali huma
protetti, liema protezzioni hija skalata superjorment, mill-Kostituzz-
joni u I-Konvenzjoni.

»“Dak li ghadu kif intgal, naturalment, isib I-alimentazzjoni ulterjuri
tieghu fit-tielet element ta’ kontroll. Dan ghaliex huwa f'socjeta
demokratika li dik id-distinzjoni bejn l-aspett ‘pubbliku’ u I-aspett
‘privat’ tal-azzioni kriminali — li fis-sistema taghna hija essenzjal-
ment ‘pubblika’ — ghandha sens sostanziali, b’'mod li ghandha
tipprevali fug kull intendiment iehor formali, sia pure ‘legal’’, imma
li mhux dritt u gust, skond il-kriterji ta’ dritt u gustizzja li, non-
ostante c¢-¢ecita tal-bniedem, matul is-sekli — bil-mod il-mod, u
forsi anki impercettibilment — ikomplu javvanzaw. L-azzjoni kif
ezercitat mill-puliziia ... mhix necessarja f'societa demokratika, u
ghalhekk jolgotha dan it-tielet element ta’ kontroll stabbilit mill-
Qorti Ewropea.

»“ll-kaz prezenti ma jissodisfax tnejn mit-tliet kundizzjonijiet i
hemm bZzonn biex ikun Justifikat.”

...

»llli fdan il-kaz il-Qorti Kostituzzjonali kienet iddikjarat li l-azzjoni
mehuda mill-pulizija kontra |-imputati ma Kinitx in konformita mal-
liberta taghhom ta’ espressjoni protetta mill-artikolu 10 tal-Konvenzjoni
Ewropea u mill-artikolu 41 tal-Kostituzzjoni ta’ Malta.

»llli I-esponent ghamel ampja referenza ghal din is-sentenza ghaliex il-
prin¢ipji hemm enuncéjati ghandhom japplikaw mutatis mutandis ghal
dan il-kaz fejn kien gie deciz li tnejn mit-tliet kundizzjonijiet ne¢essarji
ghal interferenza fid-dritt ta’ espressjoni ma Jewx sodisfatti.
Effettivament l-esponent jemmen |i fdan il-kaz langas ma giet
sodisfatta |-ewwel kundizzjoni li I-azzjoni kriminali kienet awtorizzata
b’ligi. Infatti, proprju sabiex il-Pulizija Ezekuttiva tmexxi |-azzjoni ex
officio, gie wvintat reat li manifestament ma seta’ qatt jirrizulta.
Ghalhekk l-azzjoni tal-Pulizija Ezekuttiva li jmexxu I-kawza fit-termini
tal-artikolu 375 tal-Kodi¢i Kriminali ma kinitx awtorizzata.

»llli, ghal dak li jirrigwarda t-tieni kundizzjoni, I-intromissjoni tal-Avukat
Generali fil-liberta ta’ espressjoni ma kinitx diretta biex tilhaq xi wiehed
mill-iskopijiet legittimi ta’ natura pubblika li jsemmu I-Kostituzzjoni u |-
Konvenzjoni. Kif ga ntqal, meta I-iskop ikun ta’ natura privata, allura
biex dan ikun legittimu u legittimament ezercitat ikun jehtieg b’'mod ¢ar
u inekwivokament |-espressjoni tal-priorita tal-protezzjoni tal-interess u
d-dritt privat, li jispettaw biss lil dawk il-persuni privat, u in kwantu tali
huma protetti.

»llli ghal dak li jirrigwarda t-tielet kundizzjoni, l-azzjoni kif ezercitata
mill-Avukat Generali ma kinitx necessarja f'so¢jeta demokratika.«

7. Fis-seduta quddiem din il-qorti fit-2 ta’ Lulju 2018 l-avukati tal-

partijiet gharrfu lill-qorti li, minhabba intervent legislativ, illum il-

10.

mertu tal-proceduri gie ezawrit, u kien fadal biss il-kwistjoni tal-

ispejjez.

L-ilmenti tal-appellant essenzjalment huma tnejn: i. il-fatt illi I-
azzjoni kriminali gieghda titmexxa ex officio mill-istat; u ii. il-fatt illi I-
pulizija xlietu bir-reat kontemplat fl-art. 251(1) u (3) tal-Kodi¢i Kriminali
bla ma qabel rat kienx hemm |-elementi mehtiega biex jixluh
ladarba dak ir-reat “manifestament ma seta’ qatt jirrizulta”. Ighid illi,
flok gieset dawn I-ilmenti — kif kellha taghmel — fid-dawl tal-ligijiet li
jharsu d-drittijiet fondamentali, I-ewwel qorti gieset I-ilmenti tieghu

fid-dawl biss tal-ligi ordinarja.

Ghalkemm, bhall-appellant, din il-gorti ghandha r-riservi taghha
dwar jekk kellhomx tassew jinbdew pro¢eduri kontra |-appellant
dwar ingurja gravi, il-fatt illi ma nstabx hati ta’ dak ir-reat, u I-fatt li
ma sar ebda appell minn dak is-sejbien, huma bizzejjed biex juri illi
l-appellant kellu harsien bizzejjed tad-drittijiet tieghu taht il-ligi

ordinarja u ghalhekk ma sehh ebda ksur tad-drittijiet fondamentali.

Dwar il-kwistjoni |-ohra li I-azzjoni titmexxa mill-istat u mhux mill-
privat, il-gorti tosserva illi min-natura taghha stess I|-azzjoni
kriminali, mahsuba biex thares |-ordni pubbliku, tigbed I-interess
tal-istat. ll-fatt li tinteressa wkoll lill-parti leza ma ffissirx li ma
jintlagatx ukoll I-interess pubbliku, li I-azzjoni kriminali hija mahsuba
li thares. Ghax il-vittma ewlieni ta’ serqa huwa s-sid li nsterqulu
hwejgu, isehh ksur tal-jedd fondamentali tal-halliel ghax, barra I-

azzjoni civili tas-sid ghad-danni, hemm ukoll I-azzjoni kriminali? L-

istess hawn. Reat jolgot mhux biss il-vittma dirett izda wkoll |-
interess pubbliku, u ghalhekk l-istat ghandu s-setgha u d-dmir li
jhares dak Il-interess. ll-fatt illi issa I-libell famuz gie depenalizzat
ma jibdel xejn minn dan ghax fiz-zmien meta sehhew il-fatti ta’ dan
il-kaz kien ghadu reat, u ma tressaq ebda Iment fis-sens Ii |-fatt
wahdu i libell famuz jista’ jkun reat huwa bi ksur ta’ xi dritt

fondamentali.

Dwar l-argument tal-appellant imsejjes fuq it-tliet kondizzjonijiet li
jiggustifikaw I-indhil fil-liberta ta’ espressjoni, viz. li tkun awtorizzata
b’ligi, mahsuba biex tilhaq ghan legdittimu, u mehtiega f'socjeta
demokratika, il-qorti tagbel mal-ewwel gorti meta, wara li gieset id-
disposizzjonijet tal-ligi applikabbli, osservat illi I-ewwel kondizzjoni
tharset appuntu ghax I-azzjoni saret b’harsien tal-ligi. Tharsu wkoll
it-tieni u t-tielet kondizzjonijiet ghax id-disposizzjonijiet tal-ligi i
jaghtu s-setgha lill-Avukat Generali li jappella minn decizjonijiet tal-
Qorti tal-Magistrati huma mahsuba sabiex jilhqu skop ta’ natura
pubblika, huma mehtiega f'soc¢jeta demokratika u ghaldagstant
huma kompatibbli ma’ dak mahsub fl-art. 41 tal-Kostituzzjoni u fl-

art. 10 tal-Konvenzjoni.

Billi ghalhekk I-ilmenti tal-appellant ma kinux gustifikati huwa xieraq

illi I-ispejjez tar-referenza provokata minnu jhallashom hu.

ll-qorti ghalhekk, wara li tgis il-meritu tal-appell bhala ezawrit,

tiddisponi mill-appell dwar il-kap tal-ispejjez billi tikkonferma d-

decizjoni tal-ewwel qorti li Il-ispejjez ihallashom I-appellant. L-

ispejjez tal-appell ukoll ihallashom I-istess appellant.

Joseph Azzopardi Giannino Caruana Demajo Noel Cuschieri
President Imhallef Imhallef

